
PROXECTOTERRA

ARQUITECTURA CONTEMPORANEA

O século XX e o nacemento dos novos espazos
arquitectonicos

ANTONIO DIAZ OTERO
XOSE MANUEL ROSALES NOVES
OLGA PEDROUZO VIZCAINO

1.-ACTIVIDADES INICIAIS

a.- Fixate nas seguintes imaxes de edificios que podemos
atopar nas nosas cidades:

Todos estes edificios foron construidos nas duas ultimas décadas do século XX. ¢Cales non responden ao seu
tempo? ¢Por que?



PROXECTOTERRA

b.- Dentro das cidades podemos encontrar distintos tipos de edificacions coma estas:

N
e mamie

n Dos anteriores exemplos arquitectonicos, ¢Cales cres que se deberian conservar?. Razéa a tua resposta.

c.- Supon que puideses facer o desefio da tua cidade ideal. ¢A que factores cres que deberias prestar maior
atencién? ;Por que?
D - Numero de plantas
D - Ancho das ruas
D - Espazos verdes

D - Equipamentos basicos (escolas, dotacidns deportivas, hospitais, ...)

d.- Aqui tes unha serie de aspectos que as persoas poden ter en conta a hora de mercar a sua vivenda. ¢ Cales terias
ti en conta fundamentalmente?. Numéraos por orde de importancia e engade outros novos que che parezan
importantes. Comentade os resultados na clase.

Luz / sol

Situacion

Fio musical

Distribucion

Forma

Materiais

Baneira de hidromasaxe

NuUmero de vecinos

Orientacion

lllamento térmico

Forma exterior

Illamento acustico

bbb

Portal

e.- Fixate nestas imaxes. Correspondense con catro vivendas de tamafio e custo semellantes. Debaixo da cada
exterior aparece unha imaxe do interior desa mesma casa. ¢En cal destas vivendas preferirias vivir? ;Por
que?

AC-004

2.- ; DE QUE FALAMOS CANDO FALAMOS DE ARQUITECTURA?

«O home e a muller -contanos Le Corbusier, o mais importante arquitecto do século XX-, ese home e esa muller que
sempre estan ante nés, coas stas dimensions, os seus sentimentos e o seu xeito de ver as cousas, estan sentados,
por exemplo ante a stia mesa.

Os seus ollos péusanse sobre 0s espazos e 0s obxectos que os rodean: mobles, cadros, libros... e outras moitas
cousas as que lles dan importancia... As paredes da habitacién péchanse ao seu redor, abrindose ao exterior a
través das ventas...

Agora, p6fiense en pé, camifian, abandoan a habitacién, pasan a outro sitio, a calquera sitio.

Ai os tendes, mais tarde. abrindo a porta da stia casa... un corredor, escaleiras, un ascensor... Xa estan no portal.
Van sair a raa.

¢Co6mo é o exterior? ;Hostil? ; Acolledor?... Camifian polas ruas da sta cidade e poden, nun breve tempo, encontrarse
féra dela, no campo.

A arquitectura non os abandoou nin un sé instante. Primeiro, a vivenda: habitaciéns, mobles... Logo, a rua, o sitio
urbano, a cidade... Mais tarde, o campo, os seus camifios, as stias casas, as suas pontes, verde e ceo, natureza...

A arquitectura actuou sobre cada unha das stas decisions estimulando os seus sentidos. Arquitectura é todo: as
suas cadeiras e as stias mesas, 0S muros e as stas habitacions, as stas escaleiras, 0s seus ascensores, as stas
raas, a sta cidade...

Beleza e fealdade, felicidade ou desgracia marcaran as suas vidas a través da arquitectura.

A arquitectura abarca todo aquilo que os rodea».

A arquitectura abarca, pois, todo aquilo que nos rodea, dende as intervencidns do ser humano sobre o territorio
a utilizacion dun determinado mobiliario para un pequeno cuarto. A arquitectura constitie, en fin, o permanente
escenario no que vivimos.

Un escenario no que -tal como puidemos intuir ao falar de arquitectura popular- en cada momento da historia a arquitectura
veu determinada, xunto ao uso duns materiais concretos para cada localizacién, por uns singulares fins e xeitos de habitala.

n Seguindo o modelo anterior, plasma en imaxes (fotos) o teu espazo e percorrido diarios.

7

3.- A CIDADE DA ERA INDUSTRIAL

No século XVIII producese en boa parte de Europa un forte crecemento demografico, consecuencia da renovacion
agricola que esta tendo lugar. Este crecemento faise xeral no século XIX, ligado a Revolucion Industrial, e acompanase,
ademais, dun éxodo rural. Aparecen as grandes cidades europeas, ben como consecuencia da evolucién das
anteriormente existentes ou pola creacion de novos nucleos urbanos en torno aos nucleos industriais.

Asi pois, nos séculos XIX e XX, e en estreita relacién coa revolucion industrial, ponse en marcha un imparable proceso
de cambio dos espazos urbanos e das suas edificacions.

Por unha banda, a arquitectura vai pretender dar soluciéns aos novos problemas desta nova sociedade, e aparecen
asi novas infraestruturas de comunicaciéns, novos tipos edificatorios antes inexistentes........

MERCADO ESTACION

¢Saberias dicir outros tipos de edificacion que xorden agora, a parte dos anteriores?.

Na tua cidade ou vila quizais se conserven ainda alguns destes edificios. Fai unha relacién deles e trata de conseguir
informacion sobre os mesmos, preguntando na casa, aos teus cofiecidos ou ao teu profesor/a.

Por outra banda, co desenvolvemento da Revolucién Industrial, a cidade histérica deixa de cumprir as suas vellas
funciéns. O seu tamafo xa non é suficiente para acoller a cantidade de xente que chega polo que se vai necesitar
abrir a cidade derrubando as antigas murallas; € o punto de partida dunha nova trama urbana, na que empezan a
diferenciarse distintas zonas: casco vello, ensanches planeados e crecemento periférico ou suburbano espontaneo.

Nos planos seguintes aparecen as partes antigas das cidades e os ensanches que nelas se efectuaron. ¢Por que
dirias que se caracterizaron estes ensanches do XIX?. Para iso fixate no que tefien en comun entre eles.

8

Fixate nas seguintes imaxes sobre o Ensanche de Barcelona. Na esquerda e na superior dereita aparece tal e como
o planificou lldefonso Cerda a mediados do século XIX; na inferior dereita méstrase no seu estado actual. ¢ Que
cambios aprezas entre a proposta e o estado actual? ;Cal das duas situaciéns cres que permite unha maior
calidade de vida: a cidade tal como a propoiiia lldefonso Cerda ou a cidade tal e como se ve agora?. Razéao.

SSRGS N S - — SRR ] [




PROXECTOTERRA

Aqui tés imaxes dun barrio e dunha vivenda obreira (1-2), xunto coas imaxes (3-4) dunha praza dun ensanche e uns
edificios de vivendas do mesmo.

m ¢Que diferenzas aprezas entre eles en canto ao seu tamaio, calidade da construcién, entrada de luz, ...?
¢Cres que o nivel econémico dos ocupantes das vivendas obreiras era semellante ao dos moradores dos
Ensanches?

A mediados do XIX, a esperanza de vida da clase obreira non chegaba aos 30 anos. Sabendo que as condicions de
traballo influian moito, ¢cres que tamén tinan que ver as condiciéons das stas pequenas vivendas, sen auga
corrente, con escasa iluminacién e ventilacion, sen bafos, etc...?. Razoa a tla resposta.

Asi pois, nos novos ensanches que
daquela se planificaron, construironse
casas destinadas a satisfacer as
nece-sidades das clases mais
acomodadas. A burguesia accedeu
entdon a unha clase de vida en
inmobles nos que as vivendas tifian
unha dobre orientacion, & rua e ao
patio, e gozaban de ventila-cion e
servizos como o da calefaccioén, que
non chegaba mais ala do segundo
piso, 0 que marcaba unha subdivision
de clases no propio seo burgués.

Os ensanches deixaron sen resolver o problema das clases menos acomodadas e mentres os membros da clase
burguesa contaban con vivendas que garantian unha mellor calidade de vida, a sia man de obra amoreabase
nos vellos barrios convertidos en zonas residenciais para traballadores ou ben nas novas areas urbanas que, sen
planificacion previa, xurdiron agora, o que deu lugar a unhas lamentables condicions de vida (escaseza de espazo,
hixiene, luz, humidade, falta de servizos urbanos como a rede de sumidoiros, a pavimentacion ou a iluminacion....)

10

Observa os planos das casas, tendo en conta que estan debuxados a8 mesma escala: un corresponde ao dunha
vivenda obreira (2) e o outro ao dunha vivenda burguesa (4). ¢Que diferenzas atopas entre os mesmos?

Valorando que nesta época o numero de fillos por familia se situaba arredor de cinco como media, e que ademais,
ainda non se estendera a familia nuclear, ¢ cres que estas vivendas permitian unhas condiciéns de vida dignas?
iInfluiria isto na esperanza de vida?

4.- A CIDADE DAS VANGARDAS

Nas primeiras décadas do século XX, as consecuencias
do crecemento cadtico das cidades europeas (no resto
do mundo e coa excepcion dos EE.UU. as sociedades
seguian a ser rurais) eran xa cada vez mais evidentes:

«Hoxe -dira Le Corbusier- o mal esta feito. As cidades son
inhumanas, e da ferocidade dalguns intereses privados
ten nacido a desgraza de innumerables persoas».

. ) , , LR
E entén cando unha serie de arquitectos europeos , | Tk
empezan a preocuparse polas condicions de vida dunha .’ﬁ«-% e -
parte importante da poboacion e comezan a facer propostas |~ fere— s

para a planificacion dunha nova cidade contemporaneaxa TF= 185

que cren que s6 dende esta planificacién poderan dar soluciéns aos problemas xerados pola sociedade que se esta a
desenvolver e na que o automébil e as comunicacions, en xeral, tefien unha maior presenza. O seu traballo, ademais,
vai desenvolverse nun contexto de necesidade debido a que os destrozos ocasionados pola 12 Guerra Mundial (1914-
19) en numerosos paises europeos demandaban a construcion de numerosas vivendas e equipamentos.

Estes arquitectos, a partir de finais dos anos vinte, buscaron sentar as bases dun novo modelo de cidade que permitise
realizar as funcidns basicas (habitar, traballar, circular e cultivar o espirito) e tamén procuraron resolver os problemas
que xurdian relacionados coa tranquilidade do habitat, coa rapidez das comunicacions, co desenvolvemento da vida
social, e coa producién industrial. Estableceron, para isto, uns principios fundamentais:

- Buscar o desconxestionamento e a especializacién das vias urbanas segundo o tipo de trafico a que son
destinadas.

- Conseguir a resolucién dos problemas xerados pola concentraciéon do centro urbano.

- Desenar novos tipos edificatorios destinados a residencia -mazas abertas, construcions en altura, liberacion
dos espazos inferiores elevando a edificacion sobre o nivel do chan,...- caracterizados pola sua innovadora relacion
co medio.

- Propoiier a creacion de superficies verdes que proporcionasen unhas satisfactorias condicions de vida aos
seus habitantes.

- lllar as zonas industriais

e valéronse dos novos materiais e dos avances técnicos experimentados naqueles anos.

A partir destes e outros principios, as propostas concretas foron diversas. Unha delas foi a presentada por Le Corbusier
en 1930, e que se recolle no plano da paxina seguinte. Tratabase dunha cidade con forma antropomérfica, cunha
cabeza directora (a cidade dos negocios), unha cidade residencial composta por dous grandes sectores simétricos que
deixaban no medio un gran centro civico, e unha cidade industrial separada da anterior por unha banda de parques
e subdividida a sua vez en tres areas basicas: manufacturas, almacéns xerais e industria pesada.

Os grandes espazos verdes e as edificaciéns en altura constituian os elementos basicos cos que traballaban os
arquitectos ao desefar as novas cidades, tal e como podes observar nas seguintes imaxes nas que se recollen tanto
as propostas (imaxes 1-3) como os ensaios realizados por Le Corbusier (imaxes 2-4).

Unha cidade nova requeria unha arquitectura nova, que empezaba xa a ser visible na Europa de entreguerras.

12

Este é o plano da Ville Radieuse, un modelo de nova cidade proposto por Le Corbusier
en 1930 e que recolle os principios que acabamos de ver. Coa intencién de optimizar
o seu funcionamento, a cidade dividiase en distintas zonas:

A.- Cidade residencial
B.- Hoteis e embaixadas
C.- Cidade dos negocios
D.- Fabricas e almacéns
E.- Industria pesada

cunha grande presenza de espazos verdes e unha importante rede de vias de comunica-
cion.

E Identifica cada unha das sete imaxes que tes a dereita coas distintas zonas nas que
se dividia a cidade.

5.- O XURDIMENTO DUNHA
NOVA ARQUITECTURA

Coincidindo con estas propostas
urbanisticas, alguns arquitectos
plantearonse superar a técnica
construtiva existente até daquela, que
se baseaba na existencia de muros
que soportaban toda a edificacion,
condicionandoa grandemente. Agora,
aproveitando a existencia dun novo
material, o formigén armado, podianse
eliminar eses muros e sustituilos por
un esqueleto que daba total liberdade
a hora de abrir fiestras e distribuir o
espazo interior da edificacion.

Este foi 0 momento no que o gran
mestre da arquitectura do século XX,
Le Corbusier, concretou os que el
denominou "cinco puntos para unha ;
nova arquitectura” (1926): P o i

AC-014

- Estrutura de piares fronte & antiga estrutura de muros de carga. Estes soportes levantaranse directamente do
chan, elevando asi a planta baixa. Con isto libranse as habitaciéns da humidade da terra e este terreo pode quedar
para xardin debaixo da casa ou ben para espazos libres e usos colectivos.

- A libre estrutura da planta fronte aos espazos determinados pola presenza dos muros de carga (muros que
soportaban a edificacion). Ao concentrar nuns puntos concretos as presions, os tabiques podian colocarse segundo
as necesidades de cada planta, sen ter por que haber a mesma distribucion en todas elas.

- A estrutura libre da fachada: Ao perder a fachada a sua cualidade de soporte, as fiestras poden distribuirse a
vontade sen ter en conta o reparto interior.

- A fiestra apaisada e corrida: Desaparecen as ventas verticais e deste xeito quedan iluminadas as habitacions
por igual, de parede a parede. Os ensaios experimentais demostraron que un interior iluminado desta forma goza
dunha intensidade luminica oito veces superior que o mesmo interior coas ventas verticais.

- Azoteas-xardins: Para que as cidades recuperen a superficie empregada na construcién, utilizarase o tellado
plano en beneficio da vivenda: tellado-terraza, tellado-xardin.

As formas resultantes foron totalmente novidosas porque xa non estaban preconcebidas, sendn que eran o resultado
e a resposta -ao igual que os espazos internos- a un problema funcional concreto e ai radicaba a sua fermosura
e beleza. E é que como dician eles, un avion, un barco ou calquera dos novos obxectos industriais, con formas
directamente derivadas dunha necesidade concreta, podian ser tan fermosos como o mais fermoso dos edificios.

14

En definitiva, estes arquitectos defenderon a necesidade de entender a arquitectura como unha fonte de pracer derivada
dun novo xeito de entender o espazo arquitectonico: se melloramos os espazos da vida, melloraremos tamén a calidade
de vida. E isto aplicarono a todo tipo de construccions, xa foran institucionais ou privadas, individuais ou colectivas.

En 1928 desefiou Le Corbusier a “Vila Savoye”, na que se exemplificaron os cinco puntos antes referidos:

AC-016

=

Fai unha pequena redaccién, de non mais de vinte lifas, na que expliques como se cumpren os “cinco puntos
para unha nova arquitectura” na anterior construcion.

15



PROXECTOTERRA

Con estes novos presupostos, estes arquitectos pretendian facer unha arquitectura que fose barata, rapida de construir
€ que, ao mesmo tempo, fixese posible unha maior calidade de vida, non sé para as clases altas, senén para todos.
Por iso se preocuparon pola producion en serie e a estandarizacion.

Pero non so se preocuparon por abaratar os custos senén que pretenderon crear novos e mellores espazos. En 1929,
Mies van der Rohe, un dos grandes mestres da arquitectura contemporanea, dirixiu en Alemafia unha experiencia
absolutamente novidosa para a que convocou aos arquitectos mais innovadores coa fin de que fixesen propostas para
a creacion de novos tipos de vivenda. Atendendo a sua invitacion, diferentes arquitectos presentaron as suas propostas
nas que se experimentaba tanto cos distintos tipos de agrupamento das vivendas como co espazo “multifuncional”,
espazos que podian ser utilizados para distintas actividades ao longo do dia, logrando asi un aproveitamento maximo
das superficies . Construironse vivendas minimas nas que os espazos ian modificandose ao longo do dia mediante
paneis e mobiliario mébiles.

AC-017
RECORDA QUE DEBES DESENVOLVER TODAS AS ACTIVIDADES NO TEU PROPIO CADERNO

Fixate nas imaxes anteriores. A vista das mesmas, ¢dirias que son vivendas econdémicas que tefien setenta
anos?. Razoa o porqué da tua resposta.

¢Cres que un bo mobiliario, pensado para un espazo concreto, contriblie a aproveitalo mellor?
¢ Cres que as preocupacions dos arquitectos daquela época contribuiron a mellorar a calidade das vivendas?.
Razo6ao.

Fixate nestas imaxes. Son dunha
reproducién do cabanon no que o ar-
quitecto Le Corbusier pasaba os seus
verans en Cap Martin, preto de Niza.

Como podes observar, era un espazo
moi pequeno, 3'66 x 4'36 m, que se
aproveitaba moi ben xa que tifia un
mobiliario moi ben pensado. Soamente
lle faltaba a cocifa porque comia
sempre no bar ao que estaba pegado.

Tenta de recofecer cada un dos
espazos das fotos nos planos.




AC-018

PROXECTOTERRA

Moitas das novas propostas nunca se construiron pero nalguns casos puideron realizarse. Un exemplo foi a construcién
en 1926 dun barrio financiado por M. Frugés para os seus obreiros en Pessac (Burdeos). Cento trinta e cinco vivendas
que encargou a Le Corbusier con estas palabras:

“Autorizoo para pofier en practica as suas teorias até as suas Ultimas consecuencias; desexo alcanzar resultados
verdadeiramente concluintes na realizacién de vivendas econdémicas.... Autorizoo a romper plenamente con todas
as convencioéns, a abandoar os métodos tradicionais. Con toda claridade, pidolle resolver o problema da vivenda,
encontrar a estandarizacion..... En canto a estética resultante das stas innovacions, ela non sera xa a das casas
tradicionais, custosa de construir e manter, senén a que corresponda a época contemporanea’.

A obra, finalmente reducida a tan sé6 cincuenta e unha vivendas, foi concibida en formigén armado, en base a cinco
tipos de vivendas, e construida en menos dun ano.

Fixate ben nas imaxes anteriores do Barrio de Frugés. Os planos da dereita correspdndense coa vivenda que aparece
nas fotografias. ¢ Para cantas persoas pensas que era esta vivenda?

Esta vivenda dispén dunha planta baixa, unha primeira planta e unha terraza e, como xa che comentamos, era unha
vivenda obreira feita en 1926. Tendo en conta a sua distribucion interna que podes apreciar na imaxe 5, comparaa coa
vivenda obreira que aparecia na imaxe 2 da diapositiva AC-011. Pensa en como poderias vivir ti nela agora mesmo.

Tralo fin da 22 Guerra Mundial (1939-45), Le Corbusier levou & practica novas ideas sobre a vivenda colectiva.
Europa estaba arrasada e moitas das suas cidades destruidas polo que a necesidade de construir vivendas dun xeito
urxente e rapido era imperiosa. Neste contexto, Le Corbusier presentou unha proposta a que denominou «Unidade
de habitacién».

17

E ¢ Cres que tamén neste edificio se aplicaron os “cinco puntos”?. Explicao.

Neste edificio, Le Corbusier aplicou os principios organizativos extraidos dos trasatlanticos, tal e como os observara
durante unha viaxe a América en 1929. As suas vivendas colectivas seran “buques en terra”, construcions totalmente
autosuficientes. Ademais, o modelo da “Unidade de Habitacion” era a resposta ao aumento de densidade das cidades
modernas que medraban a expensas das zonas verdes e nas que as distancias eran cada vez maiores. Para combatilo,
para diminuir as distancias a percorrer, para aumentar as superficies plantadas, habia que construir en altura o centro
da cidade. Por iso, cada Unidade acollia a preto de duas mil persoas.

2 3

Vendo as imaxes anteriores, busca e describe as semellanzas entre un trasatlantico e a “Unidade de Habitacion”.
Facede na clase una lista das vantaxes e inconvenientes que pode ter vivir nunha vivenda da “Unidade de Habitacion”.

18

Os principios desta nova arquitectura espallaronse por todo o mundo, contribuindo a mellorar a calidade do espazo
arquitectonico en todos os ambitos da vida do home: vivendas, gasolineiras, fabricas, museos, hospitais ou escolas.
Grandes arquitectos, fieis aos principios antes enunciados e sen renunciar a sua particular vision, deixaron mostras
da nova arquitectura nos mais diversos lugares.

VILLON DE BARCELONA. MIES VAN DER ROHE, 1929

AC-021

IGREXA EN IMATRA, FINLANDIA. ALVAR AALTO, 1956-58

AC-022

19



PROXECTOTERRA

Na actualidade, a nova arquitectura esta presente en todos os lugares do mundo, sobrepasando os iniciais limites
europeo e norteamericano, e ofrece atractivas innovacions segundo o lugar onde se produza. Sen embargo, polo
momento, calquera desas innovacions continia mantendo a stia débeda co legado daqueles homes que hai xa case
cen anos abriron novas perspectivas para o desenvolvemento da arquitectura.

CAPELA DA AUGA, HOKKAIDO, XAPON. TADADQ ANDO, 1968 CGAC, SANTIAGO DE COMPOSTELA. ALVARD SIZA, 1988-93

4

En todas estas imaxes ves o exterior e o interior dos edificios. Como podes aprezar polas datas, son obras que van
dos anos vinte ao fin do século XX. ¢ Que ves en comun en todas elas? ; Como explicarias a diferenza que hai
entre estes edificios e os antigos?

Dende finais do século XX estamos asistindo a unha reelaboracion das formas da arquitectura propostas nas orixes
do movemento moderno, con formas mais suxerentes e que ao mesmo tempo tefien unha grande implicaciéon cos
contornos nos que se asentan buscando, en moitos casos, contribuir a pofier orde no caos no que viven moitas das
grandes cidades.

KUNTSHAL DE ROTTERDAM. REM KOOLHAAS, 1987-92

6.- PRESENTE E FUTURO DO CONTORNO ARQUITECTONICO GALEGO

6.1.- Os espazos arquitectonicos da nosa actividade cotia

Mentres estes cambios na concepcion da arquitectura sucedian no noso contorno cultural, en Galicia, até ben
entrada a segunda metade do século XX, foron escasas as reflexions e as aportacidons neste terreo. As novas ideas
chegaronnos serodiamente pero, ainda asi, contamos cun pequeno numero de magnificas obras renovadoras feitas
por arquitectos, tanto galegos como foraneos, que traballaron dentro e féra do noso territorio.

XIMNASIO COLEXID MARA\I'ILLAS MAI.'IRID DE LA EGTA 1931 UNIDADE VECINAL. ELVINA, A CORUNA. J. A. CORRALES, 1960-65
CASA DOMINGUEZ. A CAEIRA, PONTEVEDRA. DE LA SOTA, 1976 U. LABORAL. O BURGO, A CORUNA. J. LOPEZ ZANON, 1981

AC-026

En xeral, a construcién dos espazos
destinados tanto a uso comunitario
como a uso familiar seguiuse a
realizar sen pensar na arquitectura e
segundo premisas que pouco tefien
que ver cunha correcta calidade de
vida para os seus usuarios e moito
coa obtencion do maior lucro posible.

O resultado é que vivimos utilizando
un conxunto de construciéns sen o
mais minimo interese cultural e que
parecen ter esquecido os avances
realizados pola arquitectura ao longo
do século XX.

AC-027

Non obstante nos ultimos anos empezan a agromar construciéns onde se combinan as aportacions da arquitectura
de vangarda coas reflexions sobre o que debe ser a arquitectura no contexto galego.

MUSEO DE BELAS ARTES. A CORUNA

A e TR

SANATORIO DE OZA. A CORUNA

24

RECORDA QUE DEBES DESENVOLVER TODAS AS ACTIVIDADES NO TEU PROPIO CADERNO

Das obras que che mostramos nesta unidade, algunhas aportan moi pouco ou nada ao progreso e 4 evolucion que a
arquitectura debe seguir en paralelo a calquera outra actividade da nosa sociedade. Outras, pola contra, son resultado
dun grande esforzo por facer posible no noso pais novos espazos ligados a evolucién da arquitectura contemporanea
ao longo do século XX.

Observa o teu contorno e pensa nos espazos e edificaciéns polos que te moves a cotio, por exemplo no teu camifio
diario ao instituto. Das edificaciéons que ves, ¢ cales cres que recollen as propostas espaciais que xurdiron ao
longo do século XX e cales pensas que seguen propoiiendo espazos e formas arquitectonicas que tefien
mais que ver coa arquitectura "histérica"?. Fai unha relacion das mesmas.

6.2.- Os espazos urbanos da nosa vida

Case un século despois da aparicion das vangardas arquitectonicas, podemos ver que algunhas cidades do noso
contorno cultural desenvolvéronse utilizando criterios racionais, nos que primaron os intereses colectivos. Nelas os
espazos verdes, a fluidez nas comunicacions, a dotacion de servizos, o non amoreamento da poboacion, son criterios

qgue se impuxeron, dotando aos seus moradores dunha confortable calidade de vida.

Pola contra, en moitas outras impuxéronse os intereses dos sectores ligados a promocion inmobiliaria e asi temos
cidades nas que:

- Serealiza un aproveitamento da construcién en altura sobre os vellos trazados urbanos o que leva a indesexables
situacions.

- As areas verdes e comunitarias foron reducidas a sta minima expresion.

- A conxestién do trafico crece imparablemente sen que pareza existir unha posible solucién para o problema. A
polucién tense convertido, ademais, nun gravisimo problema para a saude dos seus habitantes.

Se a elevada densidade de determinadas areas urbanas multiplica a poboacién dun barrio, ¢como afecta aos
equipamentos do mesmo? ;e ao seu trafico e vias de comunicaciéon ?

¢Cres que os problemas da cidade son unicamente estéticos ou tamén funcionais?. Sinala alguns deles.

25

AC-033

Fixate nos seguintes espazos urbanos. ¢Onde cres que poderias ter unha maior calidade de vida? ¢Por que?
Observa o teu contorno cotia. ¢ Como calificarias o seu urbanismo? ¢ Cales son os principais problemas que
detectas? ; Como che gustaria que fose?

] L%
=

AC-034

7.- ACTIVIDADES FINAIS

A continuacién tés unha serie de textos e reflexions escritas por arquitectos contemporaneos:

“Facer arquitectura non é, despois de todo, outra cousa que definir-delimitar por medio da construcién uns espazos
que dean solucién a un programa, a un problema determinado. A edificacion debe dar resposta as necesidades
planteadas a través dunha forma que habera de integrarse nun contexto preciso.”

Pedro de Llano

“Na arquitectura o importante non é a colocacion da materia para pechar un espazo senén a stia substraccion para
abrilo. A busca do equilibrio entre o positivo e o negativo.”
Louis Khan

“Cando penso en arquitectura as imaxes comezan a vir @ mifia mente. Moitas desas imaxes estan conectadas coa
mifia actividade como arquitecto, pero outras moitas son imaxes procedentes da mifia infancia.

Houbo un tempo en que eu experimentei a arquitectura sen pensar nela. Algunhas veces podo ainda sentir un particular
picaporte na mifia man, unha peza de metal con forma de mango de culler. Unha desas imaxes perseverantes lévame
ao proceso de achegamento & casa da mifia tia a través do seu xardin. O seu picaporte ainda aparece no meu recordo
como un signo especial de entrada a un mundo diferente de olores e sabores.

Recordo o son da grava baixo 0s meus pés, o olor e o brando escintileo da cera das escaleiras do faiado. Podo
escoitar a sélida porta de entrada pechandose mentres camifio ao longo do escuro corredor e entro na cocifia, 0
Unico espazo da casa cunha luz realmente brillante”.

Peter Zumthor

“Dende moi novo aprendin a aprezar o valor de non ter nada: viaxar lixeiro de equipaxe, sen responsabilidades e sen
posesions, faciame sentir ben. Eu son o pequeno dunha familia de cinco fillos. Cada vez que unha das mifias irmas
se ia da casa, o meu pai tiraba o tabique que separaba o cuarto, e o0 meu dormitorio medraba. O espazo era cada
vez maior, pero eu non engadia cada vez mais cousas. O benestar que me proporcionaba o espazo libre, fixome
desexar ser arquitecto. A arquitectura ten a cualidade de influir sobre o estado de animo das persoas”.

John Pawson.

a.- ¢, Que cres que nos estan a dicir cada un deles?. Explicao coas tuas palabras.

b.- Busca na unidade unha imaxe que se corresponda con cada un dos textos anteriores, e razoa a tua eleccion.

c.- Volve a ler o texto de Le Corbusier que tes no apartado 2 da unidade. Monta unha secuencia coas fotos que
sacaches do teu percorrido diario. {Que cres que esta a marcar a tia vida: a "beleza” ou a "fealdade”, un
contorno "hostil" ou "acolledor"? ;Cales son as sensacions que che trasmiten a arquitectura que percorres
e os espazos que habitas?

PAVI-LLON DE BARCELONA, VISTA EXTERIOR E INTERIORES PANORAMICOS. Ara. MIES VAN DER ROHE

j— —— |
CASA FARNSWORTH. Ara. MIES VAN DER ROHE CASA FARNSWORTH, VISTA INTERIOR. Ara. MIES VAN DER ROHE

MUSEO EN BERLIN EDUCATORIUM DA UNI_-ERSIDADE DE UTRECH

EDIFICIO DE CONTROL DA ESTACION DE FERROCARRIL DE BASILEA

KUNSTHALL DE BREGENZ INTERIOR DA FUNDACION SERRALVES. PORTO

BIBLIOTECA CENTRAL DA UNIVERSIDADE DE VIGO

1 El
COMPLEXO PRESIDENCIAL DA XUNTA DE GALICIA

FACULTADE DE ECOOMICAS NO CAMPUS DE VIGO

